Նախագիծ



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ Ը
___________  2017 թվականի №     -Ն

ՖԻՆԱՆՍԱԿԱՆ ԵՐԱՇԽԻՔԻ ԲՈՎԱՆԴԱԿՈՒԹՅՈՒՆԸ ԵՎ ԴՐԱՆ ՆԵՐԿԱՅԱՑՎՈՂ ՉԱՓՈՐՈՇԻՉՆԵՐԸ, ԴՐԱՆՑ ՆԵՐԿԱՅԱՑՎՈՂ ՈՐԱԿԱԿԱՆ ՉԱՓԱՆԻՇՆԵՐԻ ԳՆԱՀԱՏՄԱՆ, ԻՆՉՊԵՍ ՆԱԵՎ ՖԻՆԱՆՍԱԿԱՆ ԵՐԱՇԽԻՔԻ ՀԱՇՎԱՐԿՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ 

Հիմք ընդունելով Ընդերքի մասին Հայաստանի Հանրապետության օրենսգրքի 60.4-րդ հոդվածի 8-րդ մասը` Հայաստանի Հանրապետության կառավարությունը որոշում է.

1. Սահմանել ֆինանսական երաշխիքի բովանդակությունը և դրան ներկայացվող չափորոշիչները, դրանց ներկայացվող որակական չափանիշների գնահատման, ինչպես նաև ֆինանսական երաշխիքի հաշվարկման կարգը՝ համաձայն հավելվածի:
2.  Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:









          Հավելված 
                              Հայաստանի Հանրապետության կառավարության  2017   թվականի
						________________   _____-ի  N  __________  -  Ն որոշման


Կ Ա Ր Գ

ՖԻՆԱՆՍԱԿԱՆ ԵՐԱՇԽԻՔԻ ԲՈՎԱՆԴԱԿՈՒԹՅՈՒՆԸ ԵՎ ԴՐԱՆ ՆԵՐԿԱՅԱՑՎՈՂ ՉԱՓՈՐՈՇԻՉՆԵՐԸ, ԴՐԱՆՑ ՆԵՐԿԱՅԱՑՎՈՂ ՈՐԱԿԱԿԱՆ ՉԱՓԱՆԻՇՆԵՐԻ ԳՆԱՀԱՏՄԱՆ, ԻՆՉՊԵՍ ՆԱԵՎ ՖԻՆԱՆՍԱԿԱՆ ԵՐԱՇԽԻՔԻ ՀԱՇՎԱՐԿՄԱՆ 

1. Սույն կարգով սահմանվում են ընդերքօգտագործման իրավունք ձեռք բերելու դիմումի հետ լիազոր մարմին ներկայացվող ընդերքօգտագործման թափոնների կառավարման  և (կամ) ընդերքօգտագործման թափոնների վերամշակման պլաններով նախատեսված միջոցառումների իրականացման ապահովման համար պահանջվող ֆինանսական երաշխիքի (այսուհետ՝ երաշխիք) բովանդակությունը և դրան ներկայացվող չափորոշիչները, դրանց ներկայացվող որակական չափանիշների գնահատման, ինչպես նաև ֆինանսական երաշխիքի հաշվարկման պահանջները:
2. Ընդերքօգտագործման թափոնների կառավարման  և (կամ) ընդերքօգտագործման թափոնների վերամշակման պլաններով նախատեսված միջոցառումների իրականացման ապահովման համար պահանջվող ֆինանսական երաշխիքը Լիազոր մարմին է ներկայացվում համաձայն Ձևի:
3. Հայաստանի Հանրապետության օրենսդրությամբ սահմանված կարգով ընդերքօգտագործման իրավունք ձեռք բերելու դիմումի հետ ներկայացվող երաշխիքը պետք է բավարարի հետևյալ չափորոշիչներին՝ 
1)  դիմումատուն երաշխիքը պետք է ներկայացվի ֆինանսական երաշխք տվող անձի՝ բանկի, այլ վարկային հաստատության կամ ապահովագրական կազմակերպության կողմից տրված երաշխիքով, որը գրավոր պարտավորություն է ստանձնում դիմումատուի հանդեպ, երաշխիքով ստանձնած պարտավորության պայմաններին համապատասխան,
2) երաշխիքի գումարի չափը պետք է համապատասխանի ընդերքօգտագործման թափոնների կառավարման և (կամ) ընդերքօգտագործման թափոնների վերամշակման պլաններով նախատեսված միջոցառումների իրականացման համար անհրաժեշտ ֆինանսական միջոցների չափին,
3) երաշխիքով նախատեսված պարտավորությունը պետք է լինի ինքնուրույն՝  երաշխիք տվող անձի հիմնական պարտավորությունից անկախ,
4) երաշխիքը չի կարող հետ կանչվել երաշխիք տված անձի կողմից,
5) երաշխիքը տրվում է 5 տարի ժամկետով (եթե երաշխիք տվող իրավաբանական անձի և դիմումատուի և (կամ) ընդերքօգտագործողի միջև ավելի երկարաժամկետ գրավոր պարտավորություն  սահմանված չէ) և ուժի մեջ է մտնում այն տալու օրվանից,
6) երաշխիք տված անձի հանդեպ դիմումատուին երաշխիքով պատկանող պահանջի իրավունք կարող են ներկայացնել դիմումատուն՝ շրջակա միջավայրի պահպանության ոլորտում բնապահպանության բնագավառի պետական կառավարման լիազոր մարմնի (այսուհետ՝ լիազոր մարմին) համաձայնության առկայությամբ կամ  լիազոր մարմինը՝ եթե դիմումատուն . 
ա. ամբողջությամբ կամ մասնակիորեն չի կատարել ընդերքօգտագործման թափոնների կառավարման կամ ընդերքօգտագործման թափոնների վերամշակման պլաններով նախատեսված պարտավորությունները և օրենսդրությամբ նախատեսված ժամկետում չի վերացրել համապատասխան խախտումները.
բ. երաշխիքի ժամկետի ավարտից (բացառությամբ՝ եթե երաշխիքի սպառումից հետո նոր երաշխիքի պահանջ չի առաջացել) առնվազն երեք ամիս առաջ չի ներկայացրել ֆինանսական նոր երաշխիք կամ ֆինանսական երաշխիքի երկարաձգման վերաբերյալ երաշխիք տվող անձի կողմից պատշաճ վավերացված փաստաթուղթ,
7) երաշխիքը չի կարող համարվել դադարեցված, եթե համարժեք այլ երաշխիք չի ներկայացվել:
4. Երաշխիքի գումարի հաշվարկը կատարվում է դիմումատուի և (կամ) ընդերքօգտագործողի կողմից՝ ընդերքօգտագործման թափոնների կառավարման և (կամ) ընդերքօգտագործման թափոնների վերամշակման պլաններով ամրագրված յուրաքանչյուր միջոցառման իրականացման համար հաշվարկված անհրաժեշտ ֆինանսկան միջոցների հանրագումարի հիման վրա:
5. Ընդերքօգտագործման թափոնների կառավարման և ընդերքօգտագործման թափոնների վերամշակման պլանների փոփոխության (պլաններով նախատեսված միջոցառումների և (կամ) միջոցառումների իրականացման համար անհրաժեշտ ֆինանսական միջոցների) դեպքում փոփոխության է ենթարկվում երաշխիքի գումարի հաշվարկը և չափը:
6. Դիմումատուի կողմից երաշխիքին ներկայացվող չափանիշները լիազոր մարմնի կողմից գնահատվում են բավարար, եթե երաշխիքով տրված ֆինանսկան միջոցները բավարարում են ընդերքօգտագործման թափոնների կառավարման և (կամ) ընդերքօգտագործման թափոնների վերամշակման պլաններով ամրագրված յուրաքանչյուր միջոցառման իրականացման համար:
7. Երաշխիքը մերժվում է սույն կարգով սահմանված չափանիշներից որևէ մեկին չբավարարելու դեպքում:










Ձև 

Տ Ե Ղ Ե Կ Ա Ն Ք
	ԸՆԴԵՐՔՕԳՏԱԳՈՐԾՄԱՆ ԹԱՓՈՆՆԵՐԻ ԿԱՌԱՎԱՐՄԱՆ  ԵՎ (ԿԱՄ) ԸՆԴԵՐՔՕԳՏԱԳՈՐԾՄԱՆ ԹԱՓՈՆՆԵՐԻ ՎԵՐԱՄՇԱԿՄԱՆ ՊԼԱՆՆԵՐՈՎ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԱՊԱՀՈՎՄԱՆ ՀԱՄԱՐ ՊԱՀԱՆՋՎՈՂ ՖԻՆԱՆՍԱԿԱՆ ԵՐԱՇԽԻՔԻ ՄԱՍԻՆ

                                                                                                                     -ը հավաստում է, որ                                                                             (կազմակերպության անվանումը) 
__________________________________________________________________________կողմից տրվել է
(բանկի, այլ վարկային հաստատության կամ ապահովագրական կազմակերպության,             տարեթիվը, ամիսը, ամսաթիվը)

ընդերքօգտագործման թափոնների կառավարման  եվ (կամ) ընդերքօգտագործման թափոնների վերամշակման պլաններով նախատեսված միջոցառումների իրականացման ապահովման համար պահանջվող ֆինանսական երաշխիք և դրությամբ կազմում է                                                                                            ____________________________   դրամ:  

Կից ներկայացնում եմ  							    _________	 
                                   ((բանկի, այլ վարկային հաստատության կամ ապահովագրական կազմակերպության  անվանումը)
հետ երաշխիքի տրման մասին կնքված պայմանագրի պատճենը:

 
         ______________________________________________________________________________________________                  __________________________
(կազմակերպության անվանումը, ղեկավարի պաշտոնը, անունը, ազգանունը)                                                       (ստորագրությունը)
 __________________20    թ.
